
razli¢iti kutovi odstupanja u zivotnom tijeku/razvoju. Njegovo se sadasnje istrazivanje fokusira na
medusobno povezane aspekte medugeneracijske otpornosti na otpornost na radikalizaciju koja

U ovom radu, nastojimo se oslanjati na postojece teorijsko i empirijsko znanje - koje proizilazi,
izmedu ostalog, iz kriminologije, studija sukoba i mira i studija radikalizacije /ekstremizma - s ciljem
ispitivanja (potencijalne) uloge historijske traume u (kolektivnoj/grupnoj) radikalizaciji. Historijska
trauma je objektivna, izmijenjena ili zamisljena trauma koja se desila u (daljoj ili bliZoj) proslosti
i koju dijeli odredena grupa ljudi (odnosno, koja predstavlja jedan od markera njenog grupnog
identiteta kroz generacije) kroz generacije. Radikalizacija se odnosi na proces u kojem osoba postaje
sve ekstremnija u politickim, vjerskim ili drustvenim ideologijama, te podloZnija prihvatanju bilo
kojeg oblika (nasilnog) ekstremnog ponasanja da bi postigla svoje ciljeve. Medugeneracijski prijenos
kolektivne traume moZe nesumnjivo imati znacajnu ulogu u radikalizaciji buduc¢ih generacija grupa
koje smatraju da ih “Drugi historijski viktimizira. Cilj ovog rada je istraziti kako medugeneracijski
prijenos kolektivne traume moZe doprinijeti (grupnoj) radikalizaciji?

Uovomraduse stogauvodi (do sadarelativno zanemarena) medugeneracijska perspektiva u studije
radikalizacije. U tu svrhu, trebamo se prvo kratko osvrnuti na postojece znanje o pojedinacnoj i
kolektivnoj radikalizaciji. Nakon toga, govorimo o pojedinacnoj i kolektivnoj traumi i opisujemo
njene posljedice i pojavne oblike. PaZnju onda skre¢emo na medugeneracijski prijenos nasljeda
politickog nasilja, sa posebnim fokusom na medugeneracijski prijenos kolektivne traume, odnosno
historijske traume. Posljednji dio daje sintezu nasih argumenata i predstavlja nekoliko (okvirnih)
tvrdnji o tome kako historijska trauma potencijalno moZe doprinijeti radikalizaciji danasnjih i
buducih generacija. U ovom radu se ne izlazu konac¢ni dokazi niti ultimativne preporuke za
politiku. Glavni cilj rada je da otvori nove prostore za dalje rasprave i buduca istrazivanja (nasilne)
radikalizacije, traume i njenih medugeneracijskih posljedica.

RADIKALIZACIJA

Radikalizacija je viSeznacan koncept koji se joS uvijek razvija, osporava i nije u potpunosti ja-
san.! Pojam “radikalizacija” pojavio se 1960-ih i 1970-ih godina u studijama drustvenih pokreta.?
Radikalizacija je opisivana kao proces koji ide od normativnih (tj. drustveno prihvatljivih u odre-
denom kontekstu, npr. “centristickih”, “ustaljenih”, “mainstream”, “normalnih”, “umjerenih”) ide-
ja i/ili ponaSanja do ekstremnih ideja i/ili ponaSanja. Ne postoji radikalna singularnost. Ono Sto
je normativno u sadasnjosti ili u jednom druStvu moze biti radikalno u budu¢nosti ili u nekom
drugom drustvu. Radikalizacija moZe ukljucivati pojedinacne ili kolektivne aktere, kao i drZavne,
te podrazumijeva kognitivno usvajanje ekstremisticke ideologije. MoZe rezultirati zagovaranjem,
podrzavanjem ili usvajanjem nasilnih (ekstremnih) ponasanja s namjerom nametanja svojih ideja
drugima.® Radikalizacija je stoga proces u kojem pojedinac i/ili kolektiv postaje sve vise ekstre-
man u svojim politickim, vjerskim ili drustvenim ideologijama, te podlozniji prihvatanju bilo kojeg
oblika (nasilnog) ekstremnog ponasanja.* Iz tog razloga, krajnja tacka radikalizacije® nije konacno
utvrdena i moZe se manifestirati nasiljem.® U zavisnosti od konteksta i drustvenih, politickih i
pravnih okolnosti, takvo nasilje se moZe konstruirati kao nasilni ekstremizam,’ terorizam? ili zlo-
¢in (npr. genocid, zloCin protiv Covjecnosti, ratni zlocCin, etnicko ¢iS¢enje).’ U ovom tekstu sve takve
nasilne pojavne oblike radikalizacije nazivamo politickim nasiljem.

Stoga, mi radikalizaciju poimamo kao postepen, nelinearan i dinamic¢an proces koji rezultira
prihvatanjem politickog nasilja kao mogucnosti i/ili legitimnog pravca djelovanja. U tom smislu,
radikalizacija predstavlja preokret sa odsutnosti stanja nasilja ka prihvatanju nasilnih oblika
kolektivnog i/ili individualnog djelovanja s namjerom postizanja druStvenih, politickih i/ili
ideoloskih ciljeva.

U posljednje dvije decenije, studije radikalizacije su primarno bile ugradivane u okvire sekuri-
tizacije i bavile su se zemljama sa visokim prihodima, zapadnim demokratijama i muslimani-
ma.'® Nakon teroristickih napada na Sjedinjene Americke Drzave 11. septembra 2001. godine,
oblast studija radikalizacije se pocela razvijati i Siriti; fokusirajuéi se predominantno na tako-
zvanu “dzihadisticku” radikalizaciju. Istrazivaci u ovoj oblasti nastoje identificirati individualne
karakteristike “(nasilnog) ekstremiste”!! i razlic¢ite individualne puteve'? ka radikalizaciji. Na
kolektivnom, grupnom nivou, znanstvenici se uglavnom fokusiraju na radikalne mreZe grupa i
dinamiku odnosa.’?

Postoji koncensus medu znanstvenicima da je radikalizacija individualiziran proces, rezultat
sloZenih! viSeuzrocnih i viSerazinskih faktora i dinamike; podrazumijeva emocionalnu,' rela-
cionu,'® kognitivnu i bihevioralnu dimenziju.!” Imajuci to u vidu, proces radikalizacije modelira
se na razlicite nacine.'® McCauley i Moskalenko predlozili su trosmjerni model radikalizacije -
pojedinacna, grupna i masovna/drustvena — naglasavajuci snazne emocionalne doZzivljaje poput
bijesa i mrZnje. Na individualnom nivou radikalizacija se deSava kroz iskustvo (i) licnog nezado-
voljstva koje se doZivljava kao bijes ili osveta za Stetu koja je nanijeta toj osobi ili relevantnim
drugim osobama, (ii) grupnog nezadovoljstva koje se dozivljava kao ogorcenje zbog nepravde
nanesene vecoj grupi ili relevantnim drugim osobama, i kroz (iii) “klizav teren”, odnosno po-
stepenu radikalizaciju ili postepeno kretanje ka ekstremnijim uvjerenjima i ponasanjima. Me-
dutim, radikalizacija se takoder moZe desiti/pojacati zbog (iv) ljubavi, pomaganja relevantnim
drugim osobama koje su radikalizirane, (v) nastojanja da se stekne neki status, (vi) bijega od
licnih problema i druStvene nepovezanosti (tj. “odmrzavanja”, “kognitivnog otvaranja”). Radika-
lizacija na grupnom nivou, prema McCauley i Moskalenko, deSava se kroz (i) grupnu polarizaciju
i (ii) grupnu kompeticiju - koja moze biti unutarnja (tj. takmicenje za “najradikalniji” status),
za podrsku unutar grupe (tj. takmicenje za preZivljavanje) ili sa drzavom. Nadalje, (iii) grupna
izolacija moZe pojacati/ubrzati put radikalizacije kada se bilo koji pojedinacni, grupni i/ili ma-
sovni/drustveni faktori medusobno jacaju. Radikalizacija na masovnom nivou smjestena je u
kognitivnu dimenziju - kao javno mnijenje koje podrzava (i) manihejska dualisticka stajalista i
prihvatanje javnosti da je “Drugi” los i predstavlja prijetnju, Sto stvara plodno tlo za (ii) mobili-
zaciju misljenja i djelovanja kroz mucenistvo. Pored toga, (iii) prekomjerna reakcija drzave na
teroristiCku prijetnju dovodi do mobilizacije za podrSku novim djelima terorizma i stvaranja
novih prijetnji, ¢ime se omogucavaju ciklusi politickog nasilja. Ne postoji hijerarhijski odnos
izmedu ova tri nivoa i oni mogu djelovati u interakciji.*®

Pored ostalih znacajnih teorijskih modela,?® “3N pristup” kojeg su predlozili Kruglanski i sarad-
nici proces radikalizacije vidi kao potragu za znacajem. Temelji se na individualnoj motivaciji
(potrebama), ideoloskom opravdavanju nasilja (narativima) i grupnim procesima (mrezama).

Kada se ideologija (koja opravdava politicko nasilje a) koju promovira karizmaticni voda i drus-
tvene veze (koje promoviraju ekstremnu ideologiju) kombiniraju s licnim i grupnim nezado-
voljstvima, ta potraga moze zavrsiti ekstremnim razmisljanjem i ponasanjem. Drugim rije¢ima,
percipirani osjecaj ponizenja namece potrebu za traZenjem, stvaranjem i/ili vra¢anjem znacaja.
Ideologija ili zajednicki narativ ukazuju na “pocinitelja” kao izvor ponizZenja i legitimiraju nasil-
no politicko djelovanje. Grupni procesi jacaju ideoloski uticaj i omogucuju stapanje individual-
nog i grupnog identiteta, te povecavaju rizik od eksternalizacije kroz politicko nasilje.?* Kako
navode Ujedinjene nacije, radikalizacija se ne dogada u vakuumu:

“Narativi o nezadovoljstvu, stvarna ili percipirana nepravda, obe¢ano osnazivanje i sveobuhvat-
ne promjene postaju privlacni ondje gdje se krse ljudska prava, zanemaruje dobro upravljanje
i guSe nadanja.” 22

Hafez i Mullins naglasavaju vaZnost razdvajanja pravdanja nasilja za politicke ciljeve (tj. radi-
kalizacije ideja) od ucestvovanja u politicCkom nasilju (tj. radikalizacije ponasanja). Tvrde da su
Cetiri faktora vazna u grupnoj radikalizaciji: nezadovoljstvo (npr. diskriminacija), mreZe (npr.
prijateljstvo i porodi¢ne veze), ideologija (npr. za opravdavanje nasilja), i pogodno okruZenje
(npr. kKampovi za obuku, internet).?® Medutim, nasilno radikalno uvjerenje ne rezultira Cesto
nasilnim radikalnim ¢inom.?* Iako se Cini vjerovatnim da ekstremna uvjerenja koja su nasilna
vode politickom nasilju, uvjerenja vrlo ¢esto slabe zbog drugih vanjskih faktora, poput suko-
bljavaju¢ih normi, kulture i navika. A ako se nasilno (ekstremno) uvjerenje smatra politickim
nasiljem samo po sebi, “rat protiv metafora” bi mogao ukljucivati ideje poput strategije borbe
protiv radikalizacije.?

Kako bi napravili konceptualnu razliku izmedu radikalizacije ideja i radikalizacije djelovanja,
Moskalenko i McCauley su razvili takozvani model dvije piramide.?® Svaka piramida prikazu-
je razlicite nivoe/stepene individualne radikalizacije. Dno “piramide radikalizacije ideja” zau-
zimaju pojedinci koji su neutralni u smislu politickog cilja, a slijede ih simpatizeri, zatim oni
koji vjeruju u odredenu politicku borbu, ali ne opravdavaju nasilje, zatim oni koji opravdavaju
nasilje u odbranu te borbe, a na vrhu piramide su oni koji osjecaju moralnu obavezu koristiti
nasilje za odbranu svoje borbe. Dno “piramide radikalizacije djelovanja” ¢ine pojedinci koji su
inertni prema grupi ili borbi, zatim aktivisti, nakon toga pojedinci koji se bave legalnim politic-
kim djelovanjem u svrhu te borbe, zatim radikalizirani pojedinci, a potom oni koji su ukljuc¢eni
u nezakonito politicko djelovanje u svrhu borbe, a na vrhu piramide radikalizacije djelovanja
su teroristi koji poduzimaju nezakonite radnje protiv civila. Obje piramide su, medutim, veoma
fluidne u smislu procesa i ne postoji hijerarhijski odnos ili jednostavan tok prolaska kroz poje-
dinacne nivoe.

Za razliku od individualne radikalizacije, ¢ini se da su kolektivni procesi radikalizacije, njiho-
va relevantnost i znacaj za radikalizirajuce pojedince relativno zanemareni. Niz studija koje se
bave takvim kolektivnim dimenzijama radikalizacije razmatra radikalne miljee (tj. neposredno
drustveno okruZenje za tajne grupe koje ¢ine razli¢ita mjesta i prostori, npr. subkultura, zajed-
nica),”” druStvene interakcije,?® poput grupne polarizacije, grupne izolacije i konkurencije medu

razli¢itim grupama,?® drustvenu iskljucenost, marginalizaciju i otudenje.?’ Slicno prethodno
predstavljenim modelima radikalizacije, istrazivaci kolektivne nasilne radikalizacije takoder
naglasavaju vaznost grupnog identiteta,?' (kolektivnog) nezadovoljstva®? i ideologije.** Iako su
brojni uzroci i/ili pokretaci radikalizacije koji se povezuju sa kolektivnim/grupnim nivoom veé
utvrdeni u znanstvenim radovima i mogu (individualno, kumulativno, recipro¢no i/ili na drugi
nacin) objasniti pribjegavanje politicCkom nasilju, istraZivanja o potencijalnim vezama izmedu
kolektivne traume i radikalizacije sporadic¢na su i rijetka. Pored toga, radikalizacija se takoder
moZe na ovaj ili onaj nacin povezivati s medugeneracijskim prijenosom traume koja se dogada
u porodicama i unutar grupa/kolektiviteta. Trauma koja se prenosi unutar porodica i Sirih drus-
tvenih grupa moze stvoriti plodno tlo za radikalizaciju.?*

Ovaj rad stoga istrazuje ulogu kolektivne traume u radikalizaciji, primarno se bavec¢i njenim po-
tencijalom da njeguje nasilnu radikalizaciju kroz generacije. Sintetiziranjem znanja o tri relativ-
no osporavana koncepta - traumi, radikalizaciji i medugeneracijskom prijenosu, razmatramo
da li i kako kolektivna trauma, koja se prenosi s generacije na generaciju kao historijska trauma,
moze doprinijeti naSem razumijevanju radikalizacije.

TRAUMA POJEDINACA | KOLEKTIVA

(i) Liéna trauma

[ako ne postoji opceprihvacena definicija traume, ona se u psihologiji koristi kao koncept i kli-
nicka dijagnoza koja oznacava rupturu u psihicCkom dobrostanju osobe. Prema Dijagnosti¢kom i
statistickom priru¢niku-IV-TR trauma moze nastupiti kod osobe nakon psiholoske ili fizicke po-
vrede koja prijeti fizickom ili psihickom postojanju,*® dok Dijagnosticki i statisti¢ki prirucnik-5
manje inkluzivno definira traumatske dogadaje kao stvarnu ili prijetecu smrt, teSku povredu, ili
seksualno nasilje, ¢cime se iskljucuju stresni dogadaji bez neposredne prijetnje po Zivot i bez fi-
zickih povreda.?® Pojedinci mogu dozivjeti viSestruke, produzene i/ili ponovljene traume tokom
zivota.?” Kao rezultat toga, pojedinci mogu imati jedinstvene konstelacije reakcija na traumatske
dogadaje, koje se nazivaju “kompleksni traumatski stres”. Traumatsko iskustvo moZe zapoceti
u ranom djetinjstvu i poremetiti razvoj i formiranje sebstva zbog nedostatka izvora sigurnosti
i stabilnosti. Jednako je bitno spomenuti da se traume i mentalni poremecaji mogu preplitati.®

Vrlo Cesto traumu karakterizira gubitak osjecaja sigurnosti nakon cega slijedi doZivljaj (krajnje)
bespomoc¢nosti i obespravljenosti.?® Radi se o0 metamorfozi psihe koja utice na osjecaj sebstva,
unistavanju necijeg temeljnog identiteta i razbijanju temeljnih uvjerenja.*® Danieli navodi da bi
izloZenost traumi mogla uzrokovati rupturu Zivotne rutine, Sto zahtijeva suocavanje sa promje-
nom i prilagodbu. Sok ili ruptura mogu biti uzrokovani (nizom) specifi¢nih dogadaja, ali takoder
mogu biti trajni ili hroni¢ni, narocito u konfliktnim (ili konfliktu sklonim) podruc¢jima.*! Traumat-
ski dogadaji se stoga ne moraju nuzno direktno dozivljavati*? i mogu se indirektno odvijati, npr.
putem medija.** Trauma moZe imati cjelozivotne ili dugorocne posljedice (npr. tjeskoba, problemi
sa mentalnim zdravljem).** OpseZni dokazi ukazuju na to da mentalne slike povezane s traumom
mogu trajati cijeli Zivot*® i da se mogu na razliCite nacine prenositi na sljedece generacije.*®

Vecina ljudi koji doZive traumatske dogadaje ne Cine djela nasilja kasnije u Zivotu. Medutim, u
nekim slucajevima izloZenost traumatskim dogadajima (poput zlostavljanja ili politickog na-
silja) moze biti faktor rizika za buduce nasilje.*” Pocinitelji politickog nasilja poput terorizma
mogu imati iskustvo zlostavljanja u djetinjstvu uz sveprisutnu traumu i percepciju (unutargru-
pne) nepravde i ponizenja.*® [zloZenost politickom nasilju moZe dovesti do iskustva tuge, stra-
ha, Soka, tjeskobe, stida, krivnje i samooptuzivanja, ljutnje, neprijateljstva, bijesa i ogorcenosti,
emocionalne obamrlosti, poteskoc¢a u sjecanju i posttraumatskog stresnog poremecaja.*® Licna
trauma se moze povezati s veCom otvoreno$cu za nezakoniti i nasilni aktivizam.>® Prethodna

» o«

istraZivanja pokazala su da je veca vjerovatnoc¢a da su “vuk-samotnjak teroristi” “ (tj. oni koji ne
pripadaju teroristickim mreZama niti su pod njihovom kontrolom) traumatizirani ili da imaju
mentalne bolesti.°! Tako se ranija individualna trauma moZe nesumnjivo smatrati i faktorom
radikalizacije®? i potisnim faktorom za pridruZivanje radikalnim grupama, koje zauzvrat mogu
pruZziti podrsku, razumijevanje i saosje¢anje pojedincima koji se nose sa emocijama izazvanim
traumom.>® Trauma, dakle, nije samo potencijalni faktor za radikalizaciju po sebi, ve¢ se moze

posmatrati i kao marker ranjivosti ili moguci izvor motivacije za usvajanje radikalne ideologije.>*

(ii) Kolektivna trauma

Kolektivna trauma je relacijska posljedica traumatskog dogadaja u kojem se drustvena grupa
masovno viktimizira, naprimjer ubijanjem, mucenjem ili progonom.>® Stoga je kolektivna tra-
uma psiholoska reakcija na traumatski dogadaj koji moze dozivjeti grupa pojedinaca®® ili koja
obuhvata cijelo drustvo ili naciju. Neki primjeri pojava - koji ukljucuju kolektivnu viktimizaciju
i stoga mogu dovesti do kolektivne traume - su pandemija, glad, prirodne katastrofe, masovna
ubistva, terorizam, rat ili ratni zlocini. Alexander i saradnici su tvrdili, pak, da dogadaji nisu sami
po sebi traumatski jer je trauma drustveno posredovana atribucija konstruirana kako se doga-
daj odvija, prije nego Sto se dogadaj desi ili nakon $to je dogadaj okoncan.”” Takva kolektivna
traumatska iskustva mogu pobuditi kolektivna osje¢anja i omoguditi transformaciju grupnog/
drustvenog ponasanja i kulture.>® Kolektivna trauma nije odraz individualne patnje ili stvarnih
traumatskih dogadaja; umjesto toga, u velikoj mjeri se temelji na simbolickoj rekonstrukciji i
drustvenoj imaginaciji. Samopercipirana kolektivna Steta predstavljena je u kolektivnom sjeca-
nju grupe® i postaje zajednic¢ko znanje koje se obi¢no kolektivno konstruira kroz komunikacij-
ske drustvene funkcije. U tom smislu, grupni narativi igraju vaznu ulogu.

Narativi su price koje daju smisao i povezuju (prosle) kolektivne dogadaje sa savremenim okol-
nostima. Takvi kolektivni narativi oblikuju proslost (iskustva) u koherentne price sa savreme-
nim tumacenjima i teZnjama. Kolektivni narativi izraZzavaju se unutar javnog diskursa i ¢ine
dio zajednickog grupnog identiteta. Kao takvi, kolektivni narativi su drustveno konstruirani na
nacin koji koherentno medusobno povezuje niz historijskih i trenutnih dogadaja te oblikuje
kolektivno sje¢anje oslanjajuci se na narativne elemente (npr. osobe, radnje, prostor i vrijeme).
Kolektivni narativi mogu biti (djelimi¢no) Cinjeni¢ni (utemeljeni na stvarnim historijskim doga-
dajima) i/ili mitski, ili mogu kombinirati oboje, ¢injenice i mitove. Kolektivni narativi o traumi
mogu biti trojaki: kolektivni narativi o gubitku i o¢aju,*® kolektivni narativi zrtve,®! i kolektivni
narativi krivnje i stida.®? Kolektivna traumatska iskustva stoga predstavljaju historijske gubitke

stanovnistva, zemlje i kulture® ili ugnjetavanje; i zajednicka su emocionalna - svjesna i nesvje-
sna reakcija - koja moZe dovesti do pozitivnog ili negativnog zajednickog grupnog identite-
ta (izgradenog oko kolektivne traume). Kolektivna trauma moze se desiti kroz jedan dogadaj,
dugotrajan period ili se moZe ponavljati. Neke grupe mogu biti samo viktimizirane, dok druge
mogu biti i Zrtve i viktimizatori.

Kolektivna viktimizacija moZe uticati na sve ¢lanove grupe nezavisno od njihovog direktnog
traumatskog iskustva i moze ukljucivati (manje ili viSe privremene i prostorno udaljene)
traumatske dogadaje. Iz tog razloga, kolektivna trauma ima ogroman potencijal da izazove
veliku promjenu u ponasanju, rezonovanju i osje¢anjima ljudi (posebno prema “Drugom”)
¢ak i kada nisu licno dozivjeli traumatski dogadaj. Pojedinci se mogu definirati kao ¢lanovi
grupe kroz proces unutrasnje potrage za svrhom/znacenjem i kroz depersonalizaciju.®* Mogu
dijeliti i usvajati, izmedu ostalog, grupne narative i emocije kao svoje vlastite, ukljucujuci i
samopercipirano kolektivno stanje Zrtve (tj. subjektivno stanje). Ta kolektivna iskustva kodirana
u kolektivhom sje¢anju i naglaSena kolektivnim narativima pojedini ¢lanovi grupe mogu
usvajati/internalizirati kao glavni referentni okvir za (objektivna, izmijenjena ili zamisljena)
traumatska iskustva iz proslosti.®® Pojedinacni i kolektivni narativi mogu se preplitati na razlicite
nacine angaziranja narativa i konstruiranja identiteta. Pojedinci mogu (djelimicno) usvajati ili
osporavati kolektivne narative. Kolektivni narativi su stoga dio emocionalnog diskursa koji se
odnosi na identitet, pripadnost i drugost.®®

Kolektivne emocije koje se prenose kroz grupne narative mogu biti pozitivne ili negativne, a
Cesto ukljucuju kolektivnu tjeskobu - nepovjerenje u “Drugog”. Kroz kolektivne narative, me-
dugrupni odnosi se mogu postepeno transformirati iz “mi i oni” u “mi protiv njih”. Elite i drugi
pojedinci Cesto prizivaju kolektivne traume i koriste teorije zavjere za jacanje kolektivne tjesko-
be.®” Medutim, pojedinci takoder mogu razviti alternativna uvjerenja o kolektivnoj viktimizaciji.
Inkluzivna uvjerenja, poput onih koja se temelje na slicnostima s iskustvima viktimizacije druge
grupe, omogucuju solidarnost/koheziju, Zelju za pomirenjem i prosocijalno ponasSanje u ime
Zrtava druge grupe.®

Sli¢no drugim (stvarnim ili drustveno konstruiranim) nasljedima politickog nasilja, kolektivna
trauma se takoder moZe prenositi kroz generacije i uticati na nacin na koji kolektiv (i pojedinci)
doZivljavaju sadasnjost, percipiraju budu¢nost i grade odnose medu grupama.

MEDUGENERACIJISKI PRIJENOS HISTORIJISKE TRAUME

Medugeneracijski prijenos se odnosi na pojavu kada se odredene osobine ili ponasanja uoca-
vaju i kod roditelja i kod njihove djece. U posljednjim decenijama, kriminolozi su proucavali
medugeneracijski kontinuitet u individualnom antisocijalnom ponasSanju unutar porodice, a
razvilo se i znacajno znanje o konvencionalnom kriminalu.®® Istrazivanja provedena u okviru
teorije ciklicnosti nasilja’ razjasnila su da se antisocijalno i nasilno ponasanje moze prenositi
kroz viSe generacija. Iskustva Zrtve ili pocCinitelja mogu oblikovati tok ponaSanja u kasnijem
Zivotu i u sljedeéim generacijama.”* Takoder, u kontekstu politickog nasilja, postojeca literatura,

raStrkana po razlicitim disciplinama i razli¢itim postkonfliktnim kontekstima, pokazuje posto-
janje medugeneracijskog prijenosa razlicitih i Cesto iznenadujucih nasljeda politickog nasilja.
Koristeci teoriju ciklicnosti nasilja, znanstvenici su istrazivali puteve od politickog nasilja do
meduljudskog nasilja’® ili moguce odnose izbijanja nasilja u zajednici i rata. Postojece studije
pokazuju da su u postkonfliktnim kontekstima djeca pod rizikom odrastanja u drustvenim ne-
voljama i polariziranim zajednicama. Mlade generacije mogu biti sklone nasilju, antisocijalnom
ponasanju, ali mogu doZivljavati i niz drugih problema, poput frustracije, krivnje, bijesa, eko-
nomskog neuspjeha ili socijalne iskljucenosti.”® Postojeca istrazivanja, dakle, otkrivaju veliko
medugeneracijsko nasljede ranijeg politickog nasilja, koje se prenosi kroz Cetiri glavna meha-
nizma unutar porodica i zajednica: bioloski (epigenetski),’* psiholoski (privrzenost/trauma),
porodicni (sastav porodice i roditeljstvo) i drustveni (odnosi u zajednici, narativi, slike). Pri-
licno opseZno je izucavan medugeneracijski prijenos traume (i drugih problema s mentalnim
zdravljem) sa roditelja koji su je dozivjeli tokom epizoda politickog nasilja na njihovu djecu i
potencijalno unuke.” Sli¢no tome, kolektivna trauma moze prelaziti sa generacije na generaciju
i moZe ostaviti “nasljede hroni¢ne traume i nesavladane tuge”.”®

Historijska trauma se moZe definirati kao medugeneracijski prijenos kolektivne traume i njenih
posljedica. Historijska trauma je grupni prijenos tereta i posljedica proslih traumatskih iskusta-
va s jedne generacije na drugu.”’ Historijska trauma je (objektivna, izmijenjena ili zamisljena)
trauma koja se desila u (daljoj ili bliZoj) proslosti i koju dijeli odredena grupa ljudi kroz gene-
racije. Trauma iz proSlosti moZe uticati na ¢lanove grupe - koji nemaju direktno traumatsko
iskustvo - tako da oni mogu doZivjeti simptome vezane za traumu.”® Takvo nasljede kolektivnih
traumatskih dogadaja moze trajati generacijama i obuhvatati psiholoske i socijalne reakcije.”
IstraZivanje o prezivjelima politickog nasilja (npr. vezano za Holokaust, genocid u Armeniji, in-
ternaciju americkih gradana japanskog porijekla tokom Drugog svjetskog rata i kolonizaciju
autohtonih naroda) potvrdilo je ponovnu pojavu kolektivne traume medu generacijom koja nije
direktno dozivjela viktimizaciju.®

Historijska trauma funkcionira kao narativ, emocionalni i mentalni model koji je privatno i jav-
no zastupljen u sadasnjosti. Mohatt i saradnici su tvrdili da se historijska trauma moZze najbolje
razumjeti kao vid javnog narativa.®! Predstavljanja historijskog stradanja u javnim narativima
ostvaruju se kroz price, drustveno prihvaceno sjecanje i unutrasnje veze izmedu iskustva iz
proslosti i (koje se moZe proZimati do) trenuta¢nog iskustva. Emocionalno poistovjecivanje sa
stradanjem predaka moze uticati na svakodnevni zivot, identitet i zdravlje.®? Skoro svaka gru-
pa moze imati zajednicko mentalno predstavljanje traumatskog dogadaja iz proslosti koje je
definirano kao trpljenje gubitaka i/ili dozivljaj bespomoc¢nosti, srama i poniZenja u sukobu sa
drugom grupom. Ova kolektivna sjecanja na traumatske dogadaje mogu postati neodvojive di-
menzije identiteta jedne grupe, koje mogu (ili ne moraju) biti vidljive u svakodnevnom Zivotu.
Dakle, grupe identiteta (npr. politi¢ki, etnicki, klasni vjerski, rasni) mogu izdvojiti neki traumat-
ski dogadaj iz proslosti i vjetno ga oplakivati. Takva historijska trauma se naziva i “odabrana
trauma”®* Medu ¢lanovima grupe, “odabrana trauma” moZe ponovno aktivirati osje¢aj da imaju
pravo vratiti ono Sto su njihovi preci izgubili prije mnogo stolje¢a (tj. ideologija privilegije);
to je narcisoidna reorganizacija grupe pracena neprijateljskim predrasudama o potomcima

neprijatelja svojih predaka ili, kroz zajednicko (grupno) pomjeranje, o trenutnom neprijatelju.
Ideologija privilegije moZe neko vrijeme ostati uspavana, ali je politicki lideri i maligna propa-
ganda mogu rasplamsati.®*

Historijska trauma prenosi se s generacije na generaciju putem razli¢itih mehanizama (tj. psi-
holoskih, fizioloskih, okolisnih i drustvenih) i moZe se pojaviti na viSe nivoa:* u meduljudskim
odnosima (tj. interakcija medu kolegama), unutar porodica (npr. promijenjeno roditeljstvo, gu-
bitak bitnih osoba ili izloZenost faktorima stresa), u zajednici (tj. uticaj poremecaja drustvenih
mreZa, te doZivljaj sigurnosti i solidarnosti) i naciji (npr. potiskivanje kulture, prijetnja kontinu-
itetu nacije).®® Na tim razli¢itim nivoima, prijenos se odvija putem “narativa, sjecanja, moralnih
imperativa, relacijskih modela i utjelovljenih nacina bivanja u svijetu za svoje potomke... (i) uk-
ljuCuje prenoSenje zajednickih traumatskih iskustava proizislih iz historije rasizma, genocida,
progona, otimanja, kolonijalizma i drugih kolektivnih gubitaka i patnje“®” Prijenos pocinje u
porodicama kroz ono $to se govori ili ne govori (eksplicitno ili direktno).®® Clanovi porodice
su izuzetno vazni nosioci historijske traume, a djeca uce o proslim patnjama grupa kroz odgoj,
price i tiSine.® Djecu se moze uvjeriti da je Steta nanesena i ona mogu internalizirati identitet
Zrtve. Trauma moZe onemogucditi fizicku i/ili psiholoSku reakciju roditelja prema djeci. Takva
djeca mogu odrasti u stresnom okruZenju (npr. izloZenost djeteta zlostavljanju i zanemariva-
nju) i ispoljavati hroni¢ne simptome posttraumatskog stresnog poremecaja koji mogu dovesti
do ciklusa traume u sljedecoj generaciji (ili viSe njih).”

Interakcija sa bitnim osobama (npr. vr$njacima, Sirom porodicom) moZe imati slican ucinak i
pojacati osjecaj (i formiranje identiteta proizislog iz) kolektivne viktimizacije. Kroz obrazov-
ni sistem, djeca postaju svjesnija viktimizacije i/ili hrabrosti koju su pokazali ¢lanovi grupe u
proslosti. Programi obrazovanja i udzbenici u $kolama mogu prenositi razlic¢ite narative koji
predstavljaju patnje grupe u proslosti.’® Mediji (tj. razli¢iti komunikacijski kanali, npr. novine,
televizija, internet) mogu dodatno pojacati prijenos kolektivne traume. Politi¢ari, istaknuti ¢la-
novi grupe (npr. vjerske vode) i/ili vode militariziranih grupa mogu (ponovo) izazvati i/ili po-
jacati (manje ili viSe prostorno i vremenski udaljenu) traumu kako bi vrbovali ili mobilizirali
¢lanove grupe, i/ili uspostavili ili zadrzali moc.

Osim toga, razliciti kulturni proizvodi mogu integrirati i produbiti historijsku traumu, poput
umjetnosti, komemoracija i obiljezavanja, praznika i muzeja povezanih s nasilnom prosloscu.
Drustveni pokreti i organizacije mogu dodatno pojacati medugeneracijski prijenos putem ri-
tuala i jeziCkih praksi koje omogucavaju solidarisanje po osnovu zajednickih traumatskih do-
gadaja. Zajednica takoder moZe dodatno ojacati uvjerenja o traumi iz proslosti kroz interakciju
izmedu mladih i starijih, posebno kada je grupa u vecini. Eksplicitne i implicitne poruke u svim
sferama mogu oblikovati razumijevanje historijske kolektivne viktimizacije odredenih grupa.

Prikupljeno je ogromno znanje o medugeneracijskom prijenosu traume u porodicama i zajed-
nicama, koje se bavi traumatskim iskustvima npr. medu autohtonim zajednicama u Australiji ili
Kanadi ili ratnom djecom (unucadi) u Njemackoj ili medu jevrejskom dijasporom.’> MozZe se na-
vesti nekoliko ilustrativnih primjera. Prezivjeli Holodomora - masovnog izgladnjivanja miliona

Ukrajinaca od 1932. do 1933. godine - su prenijeli kolektivnu traumu na tre¢u generaciju koja
ima iskustva razlicitih emocija (npr. anksioznost, stres, bijes) i Stetnog ponasanja (npr. rizicno
zdravstveno ponasanje, drustveno neprijateljstvo). Tre¢a generacija nikada nije dozivjela horo-
re svojih predaka, ali zivi u “modu prezivljavanja”.”® Potomci Palestinaca koji su raseljeni tokom
Nakbe 1948. godine su loSeg zdravlja, slabijeg socioekonomskog statusa i imaju veci nivo stresa
u poredenju s porodicama koje nisu raseljavane.’* Iskustvo gubitka ljudi, zemlje i kulture ostalo
je prisutno medu autohtonim Amerikancima na razli¢ite nacine, Sto je izmedu ostalog dovelo
do visokih stopa samoubistava, ubistava, nasilja u porodici, zlostavljanja djece i alkoholizma.”
Potomci kanadskog starosjedilackog stanovnisStva sa iskustvom prisilnih rezidencijalnih Skola
i odvajanja od zajednice/porodice bili su izloZeniji seksualnom nasilju, traumi, potrebi za djec-
jom skrbi, zloupotrebi nedozvoljenih supstanci, simptomima depresije i suicidalnim mislima
i pokusajima.®® Iskustvo Afroamerikanaca s ropstvom u kombinaciji s trenutnom rasnom dis-
kriminacijom povezivano je s nekontroliranom pretjeranom napetoScu, osjecajem otudenosti,
percepcijom straha i prijetnje od drugih, te negativnim izgledima za budu¢nost.?” Kolonijalno
politicko nasilje’® - poput sistema odvajanja djece u Australiji - povezano je s emocionalnim
i psiholoskim ranjavanjem, sociopatoloSkim ishodima u narednim generacijama, poput zlou-
potrebe droga ili alkohola, nesposobnosti konstruktivnog noSenja s budu¢nosc¢u, drustvene i
emocionalne marginalizacije ili nasilnih djela poput porodi¢nog i seksualnog nasilja. Pove¢ana
zloupotreba droga i alkohola te fizicko nasilje (nasilje u porodici) mogu biti rezultat spore i tihe
promjene drustvenih normi koje dovode do uruSavanja tradicionalnih odnosa u pogodenim po-
rodicama.” Medugeneracijske posljedice Holokausta najopseZnije su i najduze proucavane u
podrudju studija traume.'® U studijama se izvjeStava o prisustvu traume kod trece generacije
prezivjelih Holokausta'®! i govori o razli¢itim nacinima na koje trauma moze preskociti genera-
ciju (ili viSe njih).’°2 Sli¢ni nalazi potvrdeni su medu armenskim potomcima Zrtava genocida.!*?
Generacije koje nisu bile direktno pogodene ratom i/ili politickim nasiljem govorile su o broj-
nim problemima kao Sto su osjecaj praznine i posljedice uSutkivanja proslosti, te pitanjima u
vezi s neispricanom ili skrivenom proslosc¢u. Kao rezultat se kod naredne generacije pojavljuje
(ne)svjesna trauma, osjecaj straha, krivice i odgovornosti i/ili potreba za pomirenjem.

lako su istraZivanja medugeneracijskih posljedica kolektivnih traumatskih dogadaja bogata,
uopce ne postoji medudisciplinarna razmjena sa oblastima studija o radikalizaciji i studija o
nasilnom ekstremizmu; usprkos ¢injenici da se faktori rizika od radikalizacije jasno preklapaju
sa nasljedem proslih kolektivnih trauma i na kolektivnom i na individualnom nivou, kako je to
utvrdeno u ranijim istrazivanjima. Veliki Sokovi iz (daleke) proslosti potencijalno mogu odigrati
ulogu u radikalizaciji kolektiva i/ili pojedinaca u sadasnjosti (i buduc¢nosti) i stoga mogu pota-
knuti krug nasilja (tj. ciklicnu viktimizaciju i osvetu).

HISTORIJSKA TRAUMA | (GRUPNA) RADIKALIZACIJA

Kao Sto smo pokazali, kolektivna viktimizacija (tj. objektivno stanje i proces) se smatra glavnim
izvorom kolektivne traume i bez sumnje moze dovesti do daljnjih sukoba i politickog nasilja.!**
A posto se kolektivna trauma prenosi s generacije na generaciju, ostavlja moguc¢nost da se kru-
govi nasilja nastave vrtjeti.

Kolektivnu traumu pokrecu osjecaji tuge, straha, bijesa i samosazaljenja. Oni koji su ranije bili
Zrtve sada mogu postati pocinioci, npr. zbog Zelje za osvetom,'® ili upotrebljavajuci nasilje radi
“samoodbrane” od (objektivne ili zamisljene) prijetnje od buduce viktimizacije.!°® Radikalizacija
grupe ovisi o tome kako necija grupa razumije (objektivnu ili zamisljenu) kolektivnu viktimizaciju
iz (daleke) proslosti, u kojoj je mjeri ranija viktimizacija povezana s identitetom grupe, i da li (ili
ne) drugu grupu homogeno smatra neprijateljskom i oznacava kao prijetnju/neprijatelja (t;j. dele-
gitimizirana/obezvrijedena/dehumanizirana).!®” Dakle, bitan je okvir i sadrzaj narativa o traumi
iz proslosti. Strah i poniZenje pretrpljeno od “Drugih” koji su identificirani kao neprijatelj (iz pros-
losti) i kao trenutna prijetnja mogu pokrenuti kolektivnu, a time i individualnu radikalizaciju.'®

Viktimizacija grupe i rezultiraju¢a kolektivna trauma mogu imati snaZan uticaj na emocije i
uvjerenja u vezi s drugom grupom; tako Sto Ce iznjedriti destruktivne stavove, afektivne od-
govore i sklonosti odredenom ponasSanju prema drugoj grupi. Izravno, jednako kao i posredno
ili preneseno, iskustvo kolektivne viktimizacije moZe izazvati afektivhe emocionalne reakcije
poput bijesa, uznemirenosti i poniZenja. PoniZenje moZe dovesti do podrske nasilju i osveti, te
smanjiti nivo podrske za kompromise i mir/pomirenje.'*® Kolektivna viktimizacija i narativi o
kolektivnoj Zrtvi mogu izazvati osjecaj ljutnje povezane s politickom netolerancijom, moralnim
zgrazanjem i derogacijom druge grupe. Opcenito, grupe koje su u proslosti viktimizirane - kad
se podsjete na viktimizaciju grupe - manje su sklone da se bave odgovornosc¢u za politicko na-
silje vlastite grupe i pokazuju manje empatije za patnje druge grupe.'’® Na taj nacin, uvjerenja
o0 poziciji Zrtve mogu dovesti do radikalizacije i cikli¢nosti nasilja, posebno kada su u diskurse
uklju¢ena moralna opravdanja i legitimiziranja nanoSenja Stete drugim grupama.''! (Pre)obli-
kovanjem tumacenja historijskih dogadaja, takvi kolektivni narativi o ranijim patnjama mogu
doprinijeti radikalizaciji i mobilizaciji grupa za ucesce u politickom nasilju.!*? Nove komunika-
cijske tehnologije igraju sve vaZniju ulogu u radikalizaciji i mobilizaciji. Kao $to je kratko spome-
nuto, trauma iz proslosti se moze prenositi i osnazivati putem drustvenih struktura i simbola.'®

Stoga se kolektivna/historijska trauma moZe povezati s radikalizacijom kroz potvrdivanje nara-
tiva koji podrzavaju sukob,*!* opravdavaju umijeSanost u sukob, ocrtavaju prijetnje grupi, dele-
gitimiziraju/obezvrjeduju/dehumaniziraju'*® drugu grupu, velicaju imidz grupe, predstavljaju
grupu kao jedinu Zrtvu, ohrabruju mobiliziranje patriotizma, naglasavaju vaZnost ocuvanja je-
dinstva u suocavanju s vanjskom prijetnjom i/ili se sastoje od teZnje za mirom.!'® U pozivanju
na preventivnu nasilnu akciju protiv druge grupe, naglasak na kolektivnoj traumi i Zrtvi iz pros-
losti moZe promicati radikalizaciju i opravdati buduce nasilje; to mogu biti i pozivi na patnje i
nepravde iz (daleke) proslosti koje im je nanijela druga grupa.!'” Konstruiranje i percipiranje
druge grupe kao bivSeg (objektivnog, izmijenjenog ili zamisljenog) krivca i zlostavljaca, a isto-
vremeno i kao trenutne (egzistencijalne) prijetnje moZe biti vaZan sastojak u procesima (gru-
pne) radikalizacije.''®

Historijska trauma je Cesto neodvojiva od kolektivnog identiteta i kolektivnog sje¢anja. Kolek-
tivni identitet, kultura i simboli stvaraju ili jacaju spremista zajednic¢kih osjecaja i pozitivnog
samo-predstavljanja koje donosi kolektivnu snagu i koheziju. Identiteti (npr. politicki, etnicki,
vjerski, klasni, rasni, rodni) su medutim fluidni i fleksibilni. Otvoreni su za instrumentalizaciju

i radikalizaciju pojacavanjem specificnih obiljezja identiteta grupa kroz narative o traumi iz
proslosti. Obiljezja identiteta - kolektivni narativi, kolektivne emocije i mentalna predstavlja-
nja - mogu se medusobno pojacati tako Sto ¢e svako od njih obuhvatiti retoriku koja podrza-
va sukobe.!'® Medusobna interakcija obiljeZja identiteta pruza plodno tlo za radikalizaciju koja
potencijalno moZe dovesti do politickog nasilja. Ona mogu imati i razli¢ite drustvene funkcije,
kao Sto su jacanje identiteta grupe, solidarnost/kohezivnost i mobilizacija. Posebno u vrijeme
kriza (poput rata, prirodnih katastrofa, ekonomske ili politicke krize, drustvenih previranja),
takva se obiljeZja identiteta povezana s proSlom (drevnom) viktimizacijom mogu predstaviti
kao izravna iskustva i uokviriti kao jedinstvena patnja. Uloga voda i interakcije izmedu voda
i sljedbenika takoder predstavljaju vazne elemente c¢itavog procesa. Vode mogu Koristiti (po-
novno) aktiviranje historijske traume u generaciji koja se ne sjec¢a traumatskog dogadaja za
potpirivanje ideologija privilegije u funkciji mobilizacije i radikalizacije.!?® Dakle, vode mogu
“koristiti” historijsku traumu za radikaliziranje grupe i pruzanje inspiracije i/ili pravca djelova-
nja.'*! U ekstremnim situacijama, potisnuti narativi iz proslosti mogu postati dominantni, ¢cime
se moZe dodatno ojacati radikalizacija grupe. Upravo nedostatak izravnog iskustva kolektivnog
nasilja, koliko god to izgledalo paradoksalno, nedvojbeno povecava rizike novih generacija od
radikalizacije. Kada obiljezja identiteta naglasavaju historijsku traumu, mogu potaknuti grupnu
radikalizaciju i dovesti do moguceg kruga nasilja (ili viSe njih).

Stoga je historijska trauma drustveno posredovano pripisivanje koje moze pobuditi kolektivna
osjecanja i potaknuti transformaciju grupnog/drustvenog ponasanja i kulture. Bilo koja historij-
ska trauma se javno prikazuje kroz kolektivne narative koji uticu na kolektivne emocije i formi-
raju kolektivne mentalne modele koji povezuju (mitoloske ili ne) patnje grupe iz (daleke) pros-
losti sa sadasnjo$c¢u. Narativi o historijskim traumama, posebno ako se radi o mitovima, mogu
se koristiti za pretvaranje historije u sadasnjost; isticanje jedinstvenosti odredenog historijskog
trenutka kolektivnog Zrtvovanja grupe moZe pokrenuti ili doprinijeti procesima radikalizacije
medu potomcima. Strah za opstanak grupe moze omoguciti svjesne i nesvjesne odnose izmedu
mentalnog predstavljanja kolektivne traume iz (daleke) proslosti i percepcije druge grupe kao
predstavljanja historijskih trauma mogu biti jos jedan sastojak otrovnog koktela faktora rizika
koji imaju potencijal da pojacaju radikalizaciju, posebno na grupnom nivou.

HISTORIJISKA TRAUMA KAO (GRUPNA) RADIKALIZACIJA U BOSNI |
HERCEGOVINI (NE)SPUTANI POTENCIJAL

Bosna i Hercegovina je primjer kako kolektivne traume mogu proci kroz nekoliko generacija
i odigrati ulogu u radikalizaciji narednih generacija.'?* Istaknut primjer kako pozivanje na
(daleku) historijsku traumu moZe pojacati grupnu radikalizaciju - Sto na kraju moZe dovesti
do masovnog politickog nasilja - je koristenje srpske kolektivne viktimizacije u Kosovskoj bitci
1389. kao jednog od glavnih obiljeZja srpskog identiteta prije jugoslavenskih ratova 1990-ih.
Bivsi predsjednik Jugoslavije, a kasnije i Srbije, Slobodan MiloSevic¢ i njegovi saradnici aktivirali
su historijsku traumu kroz javne narative, izazivaju¢i emocije i mentalne predstave o gubitku i
poniZenju koje su im nanijeli “oni Drugi”. U kampanji budenja srpskog nacionalizma koriSten je

osjecaj viktimizacije, izmedu ostalog i kroz simboli¢nu reinkarnaciju mucenickog kneza Lazara,
kojeg su Osmanlije ubile u bici na Kosovu. Nosec¢i njegove posmrtne ostatke kroz Jugoslaviju,
Srbi su bili podstaknuti da tuguju zbog njegovog poraza u Kosovskoj bici i djeluju u tom
trenutku kako bi preokrenuli tu drevnu (iako stalnu) nemo¢, poniZenje i sramotu. KorisSteni
narativi, rituali i medijsko uokvirivanje opravdavali su pravo na osvetu drevnom neprijatelju -
Osmanlijama - koji su bili mentalno predstavljeni kroz grupu tadasnjih muslimana (danasnjih
Bosnjaka).!?® Renaud de La Brosse je otkrio da su od jula 1988. do marta 1991. godine Stampani
mediji objavili viSe od 4.000 clanaka kojima su budili historijske traume, a televizijski prenosi
godisnjice bili su krajnji okidac¢ za zvjerstva velikih razmjera.’** Kolektivna trauma iz proslosti
postala je dogadaj sadaSnjosti, savremene etnicke grupe postale su drevni neprijatelji - “oni Drugi”
- objekti dehumanizacije. To je, medu ostalim historijskim traumama, dovelo do radikalizacije
grupe i doprinijelo kasnijem masovnom nasilju.

Medutim, potencijal historijskih trauma da hrane radikalizaciju na Balkanu nije ograni¢en samo
na proslost. Sada je mlada generacija koja nije izravno iskusila posljednje balkanske ratove
odrasla. Nase iskustvo u radu na terenu sa porodicama i zajednicama u Bosni i Hercegovini po-
kazuje da su historijske traume i dalje sveprisutne, sloZene, viseslojne i medusobno suprotstav-
ljene. Svaka etnicka grupa, tj. BoSnjaci, (bosanski) Srbi i (bosanski) Hrvati, ima svoju traumu iz
(manje-visSe daleke) proslosti koja se istice u javnim kolektivnim narativima, pricama koje djeci
pricaju njihovi roditelji, predstavlja u javnim simbolima, obiljeZava na godi$njim ceremonijama
i natjecateljskim komemoracijama namijenjenim iskljucivo za odredenu grupu, a donekle je in-
tegrirana i u Skolske programe.’?® Rat u Bosni i Hercegovini je ostavio vidljive i nevidljive oZiljke.
Suocavajuci se s dubokim nezacijeljenim ranama iz (daleke) proslosti i svjeZim ranama iz ne-
davne traumatske proslosti koju zapravo nisu prozivjele, nove generacije odrasle su u porodica-
ma i okruzenjima koja su ih ucinila manje-vise ranjivim ili otpornim na potencijalne posljedice
historijske traume. Kao Sto je metaforicki navelo dijete rodeno poslije rata, sve se svodi na to
“Sta su vam ostavili vasi roditelji (ili njihovi roditelji) ostavili, da li mrvicu ili uzinu (...) koju su
zatrovali (historijskom traumom)”.126

Svaka grupa ima tendenciju da predstavlja svoju Zrtvu kao superiornu, iskljucivu i jedinstvenu,
koju su uzrokovali “oni Drugi”. Takvi kolektivni narativi o historijskim traumama - o ekstremnoj
patnji grupe iz (daleke) proslosti koju joj je nanijela druga grupa (ili viSe njih) - stavljeni su u
srediSte identiteta svake grupe, duboko ukorijenjeni u drustvenom tkivu, politickom i drustve-
nom Zivotu, ¢ine¢i odnose izmedu grupa krhkim. Kako je primijetilo jedno dijete rodeno nakon
rata 1992-1995. “politika proizvodi mnogo negativnih tenzija za moju generaciju i one koje do-
laze”.*?” Umjesto da pokusaju razumjeti i pomiriti slozeni medugrupni pejzaz zrtava i pocinilaca
iz proslosti, narativi o historijskoj traumi su suprotstavljeni, jednostrani i isklju¢uju¢i. Medutim,
mladi koji nisu doZivjeli to nasilje suoceni su s prikazima isprepletenog nasilja iz daleke ili ne-
davne proslosti, patnji i okrivljavanja, gotovo svakodnevno - u porodicama, vijestima, dok hoda-
ju ulicama u gradovima i selima, u Skolama. Kako primjecuje drugi ispitanik, “etnonacionalizam
se njeguje i u porodicama i u obrazovnim ustanovama”, podredujuc¢i mlade iz Bosne i Hercegovi-
ne njihovoj etnickoj grupi i lisavajuci ih odnosa sa pripadnicima drugih etnickih grupa.'?® Takve
uglavnom selektivne i konkurentne historije i njihovi prikazi ne nude gotovo nikakav prostor

za promisljanje ili kriticki pristup. Osim toga, meduetnicki susreti u danasnjoj BiH su u velikoj
mjeri ograni¢eni u odnosu na period prije 1990-ih.'*® Ova meduetnicka izolacija i uglavnom
etnicki homogena sredina jos je jedan nusproizvod rata 1992-1995. kako je primijetio ispitanik
iz poslijeratne generacije:

“problem je u tome Sto jedna (etnicka) vecina Zivi na jednom mjestu, nisu bili u
kontaktu s drugima (drugim etnickim grupama) ... zatvoreni su (u okvire jedne
etnicke grupe), pa postoji problem s tim mjestima (gdje Zivi ve¢ina pripadnika
drugih etnickih grupa)”.**°

Nacini na koje drusStveni i politicki ekosistem, posebno lideri i mediji, iskoriStavaju narative,
emocije i mentalne predstave o nasilju iz proslosti i historijskim neprijateljima - u kombinaciji s
relativnim nedostatkom meduetnickih susreta i komunikacije o historijskim traumama - stvara-
ju zavjeru tiSine'®! u kojoj su odrastale poslijeratne generacije. Ova zavjera Sutnje moze dodatno
doprinijeti (ponovnom) stvaranju straha od “nepoznatog” i potpiriti ksenofobne percepcije o
“Drugima” medu poslijeratnim generacijama. Naprimjer, kada se medugrupna ratna iskustva ne
prenose u potpunosti (npr. u porodicama, zajednicama ili u sluzbenim/javnim predstavljanjima
proslosti), stvaraju se “praznine” koje mogu popuniti, izmedu ostalog, ekstremisticki narativi
zasnovani na historijskim traumama, koje zagovaraju odredeni lideri i mediji.*? Kako istice Lij-
tmaer: “[n]isu mrtvi ono $to proganja, nego praznine koje su u nama ostavile tajne drugih”.**?

U takvom druStvenom i politicCkom okruZenju, pojedinci mogu biti skloniji usvajanju i normali-
zaciji ekstremnih uvjerenja, te podrZavati/opravdavati nasilje i ekstremne postupke, posebno
ako se snazno identificiraju sa “vlastitom” etnickom grupom.'?** Tako kolektivni narativi o Zrtvi,
posebno ako su sveprisutni i Cesto se ponavljaju, mogu kod mladih izazvati razlic¢ite neugodne
emocije poput bijesa, poniZenja, nepovjerenja u “one Druge”, osjecaja tuge, nepravde, otudeno-
sti ili nemo¢i.’®®> Kao $to je opsezno prikazano u literaturi o radikalizaciji, sve ovo predstavlja
plodno tlo za potencijalnu radikalizaciju.

Mnostvo mehanizama koji se medusobno ja¢aju mogu dovesti do toga da mladi bespogovorno
usvoje narative o kolektivnoj traumi u Bosni i Hercegovini, a zatim i do njihove potencijalne
daljnje radikalizacije. Naprimjer, odrastanje u porodicama koje iskljucivo usvajaju i naglasavaju
narative o historijskoj traumi i/ili Zivot i komuniciranje u ekosistemu (npr. skola, vrsnjaci, po-
sao) u kojem je grupa u apsolutnoj vecini i nema sustinskog dodira sa drugom grupom moze
strukturirati razumijevanje kolektivnog identiteta, sjecanja i traume medu mladima. S druge
strane, mladi mogu naslijediti obiljeZja podloZnosti radikalizaciji. Kako je istaknuto ispitanik
koji pripada novoj generaciji rodenoj poslije rata (1992-1995.):

“mi (mladi) nismo Sirokoumni, (...) imamo uske stavove (..) nemamo poStovanja
prema misljenjima drugih (drugih etnic¢kih grupa) (...) mi (mladi) smo joS uvijek
ucahureni (ugradeni ili zatvoreni u jednu etnicku grupu), mi (mladi) idemo iz jed-
ne krajnosti u drugu (...) uc¢e nas da Sutimo, da ne dovodimo u pitanje, indoktrini-
rani smo da je samo moja istina prava (...) ".!3¢




Etno-nacionalni politicki lideri stvaraju, odrZavaju i normaliziraju diskurs o historijskoj traumi
(zasnovan na emocijama, npr. zamjeranju, ljubavi prema identitetu/grupi, strahu od druge gru-
pe) koji dodatno pojacava atmosferu nadmetanja, izolacije i nepovjerenja izmedu grupa. Stavi-
Se, odredeni javni dogadaji (npr. godisnjica zloc¢ina) ili (stvarne ili zamisljene) vanredne situaci-
je (npr. rat, drustvena previranja) mogu oznaciti neku grupu kao odgovornu za patnje odredene
grupe u proslosti i hraniti narative o egzistencijalnoj prijetnji kojoj je ta grupa izloZena.

Ako se trenutni javni i privatni diskurs radikalizira ¢estim pozivanjem na (daleku) proslost i
isklju¢ivu patnju vlastite grupe u rukama “onih Drugih”, mlade osobe odrastaju u okruZenju
u kojem su ekstremni stavovi manje-viSe normalizirani. Nasilna proSlost se selektivno instru-
mentalizira kako bi sluzila danasnjim potrebama i budu¢im teZnjama. Gotovo kao da se pros-
lost, sadasnjost i budu¢nost spajaju u jedan bezvremenski mjehuri¢. Historijska trauma stvara
i oblikuje trenutno nepovjerenje medu grupama, pridaje vaznost zamjeranjima iz proslosti u
danasnje vrijeme i dodatno izolira grupu od ¢lanova drugih grupa. Takvo okruZenje moZe biti
plodno tlo za radikalizaciju mladih.

Drugi mladi ispitanik je to s pravom rezimirao na sljedeci nacin:

“Pitanja (proslog) rata pokrecu i usmjeravaju osobe koje nemaju nikakvog isku-
stva ili se ne sjecaju rata (poslijeratnu generaciju) viSe nego ratnu generaciju (...)
ratna generacija obi¢no kaZe stvari poput ‘da se nikad ne ponovi’ (rat), dok se mi
(poslijeratna generacija) ponasamo kao da rat jos uvijek traje.”*?”

ZAKLIJUCAK

Integriranjem znanja iz istraZivanja o kriminologiji zlo¢ina, medugeneracijskoj kriminologiji,
traumi i radikalizaciji, ovaj rad ima za cilj potaknuti rasprave medu znanstvenicima, praktica-
rima ili kreatorima politika o daljnjim istrazivanjima i strategijama za sprjecavanje i/ili suz-
bijanje radikalizacije i eventualnog pribjegavanja politickom nasilju. U radu se razmatra kako
historijska trauma moze igrati ulogu u radikalizaciji buducih generacija. Zato su predstavljene
medugeneracijske perspektive, koje su se relativno nedavno pocele pojavljivati u studijama o
radikalizaciji.’*® Nas rad nema za cilj ponuditi rjeSenja ili predstaviti uvjerljive dokaze ili tvrd-
nje, ve¢ potaknuti trenutno razmisljanje na temu radikalizacije i otvoriti nove prozore za daljnja
razmatranja i rasprave.

S obzirom na oskudnost postojec¢ih (teorijskih i empirijskih) istraZivanja o ovoj temi, rad ima
neizbjezna ograniCenja. Prvo, nedostaju empirijski uvidi u medugeneracijski prijenos kolektiv-
ne traume koja potencijalno radikalizira naredne generacije. Zbog oskudnog znanja o traumi,
radikalizaciji i medugeneracijskom prijenosu, nasa sinteza je uglavnom teorijska, nuzno selek-
tivna i spekulativna. Buduca istrazivanja trebala bi imati za cilj sistematsku integraciju posto-
jeceg teorijskog znanja i pokusati generirati empirijske dokaze i znanja o ovom pitanju. Drugo,
vaZzno je shvatiti da historijska trauma nije jedino (meta)uzro¢no objasnjenje radikalizacije.
lako fokusiranje na historijske traume moZe poboljsati razumijevanje ranjivosti i motivacija
koje mogu dovesti do radikalizacije, istrazivanje mnogih drugih pojava i faktora na individu-
alnom, grupnom ili druStvenom nivou i njihovih interakcija apsolutno je neophodno da bismo
bolje razumjeli pitanje radikalizacije mladih.

Iako ovaj rad ne nudi konac¢ne nalaze, ponudeno je nekoliko uvida za kreatore politika. Narativi
i simboli¢ni prikazi kolektivne patnje iz proslosti, posebno ako su iskljucivi, rigidni i jedno-
strani, mogu iskriviti mentalno predstavljanje proslosti i sadasnjosti te izazvati neugodne (tj.
negativne) emocije koje na kraju mogu predstavljati rizik od radikalizacije. Svaka politika koja
se odnosi na sprjecavanje i suzbijanje radikalizacije mladih mora imati holisti¢ku i viSeslojnu
prirodu te ukljucivati fokus na medugeneracijskim posljedicama narativa, emocija, simbolickih
i mentalnih prikaza kolektivne proslosti.

Svaki kolektivni narativ o proslosti koji je selektivan, rigidan i zasnovan na oznacavanju druge
grupe kao pocinioca i koji podrzava sukob i mitove moZe njegovati okruzZenje pogodno za radi-
kalizaciju mladih. Politikama sprjecavanja i suzbijanja radikalizacije mogu se podrzati i osmi-
sliti kreativna sredstva usmjerena na promicanje kritickog promisljanja o proslosti, promovira-
njem inkluzivnih narativa o proslim patnjama, identitetu i drugim grupama. Alternativni i bolje
nijansirani narativi i simbolicki prikazi proslosti trebaju privu¢i mlade i (ponovno) kalibrirati
njihov unutarnji prikaz i razumijevanja historijske traume. Pokretanje ugodnih (tj. pozitivnih)
emocija (npr. kroz pricanje $Sala) moze potpomoci strategiji prevencije/suzbijanja.’** Naprimjer,
nove komunikacijske tehnologije mogu se koristiti za slanje pazljivo osmisljenih simbola/poru-
ka (npr. mimova) ili narativa koji pobuduju iznijansirano razumijevanje patnji grupe u proslo-
sti i uzimaju u obzir potencijalno neugodne (tj. negativne) emocije. Drugim rije¢ima, da bi bili

ucinkoviti, kontranarativi i simboli trebaju izazivati (ugodne) emocije povezane s identitetom,
pripadnos$c¢u i drugoScu. Emocionalni senzibilitet izmedu grupa mora se uzeti u obzir u bilo
kojim aktivnostima radikalizacije. Iako vode i prisustvo mitologizirane historijske traume u jav-
nom prostoru (npr. institucije, spomen obiljeZja, nazivi ulica) mogu radikalizirati i dovesti do
politickog nasilja, visSe paZnje treba usmjeriti na uticaj porodice i vrSnjaka. Kolektivna trauma
vezana je za kolektivni identitet i kolektivno sjecanje; ona se, medutim, njeguje u interakciji
sa porodicom i vr$njacima. Dakle, jacanje solidarnosti medu grupama - npr. kroz razmjenu ili
posredovanje porodica izmedu grupa, ekonomiju, sport, obrazovanje ili bilo koju drugu nefor-
malnu drustvenu praksu, npr. zajednicko obiljezavanje ili oplakivanje odredenih historijskih
dogadaja - moZe dodatno potaknuti kognitivno promisljanje o historiji svake grupe, rezultirati
otvorenosti prema razli¢itim pogledima i razumijevanje “Drugih”, Sto opet moZe promijeniti po-
tencijalne neugodne emocije koje izaziva historijska trauma. Kako bi se dodatno ublaZile emoci-
onalne medugeneracijske posljedice historijske traume, danasnji kolektivni identitet treba od-
vojiti od proslosti. Mjere koje poduzimaju relevantni akteri se moraju pozabaviti zamjeranjima
i emocijama u vezi s patnjom grupe u proslosti (npr. strah da ¢e se historijska trauma ponoviti)
i promovirati perspektivu orijentiranu prema buduc¢nosti, zasnovanu na refleksivnom, otvore-
nom, interaktivnom, i koliko god je moguce, odvojenom pogledu na (traumatsku) proslost.

Drustveno konstruiran plan za stvaranje alternativnih narativa i kontranarativa za medugene-
racijsku radikalizaciju zasnovanu na kolektivnim traumama leZi u razumijevanju i pridavanju
znacenja historijskim dogadajima i ¢injenicama, ne samo sustinskom, nego i nacinu na koji oni
uticu na nasSe emocije, misli i ponasanje te oblikuju svakodnevni Zivot. Korijene politickog nasi-
lja ne treba (samo) pratiti u patologiji ili ideologiji, nego u autenti¢noj nemogucnosti (kritickog)
razmis$ljanja (o odredenim stvarima), koja se moze naci i medu inteligentnim ljudima.*® Kao
Sto je Hannah Arendt primijetila, postoji “Cudna meduovisnost nepromisljenosti i zla”, posebno
u kriznim vremenima.*! U danasnjem svijetu brzih desavanja, pometnje, novih uticaja i brzih
drustvenih promjena, preveniranje i sprjecavanje politickog nasilja se treba zasnivati na for-
miranju ili transformiranju propale savjesti, razvijanju sposobnosti ili spremnosti za (kriticko)
razmisljanje, refleksiju i osjec¢anje.

